
GOUVÈNÈ CUOMO ANONSE $17 MILYON POU FINANSE PWOJÈ KAP JENERE 

OPÓTINITE DEVLOPMAN EKONOMIK TOUPATOU NAN ETA NEW YORK 
 

Finansman sipòte 22 Pwojè ki te kreye oswa pral kreye 1,300 Nouvo djòb ak 
kenbe 1,560 djòb 

 
Gouvènè Andrew M. Cuomo jodia te anonse ke yo pral debouse preske $17 milyon pou 
devlope epi soutni 22 pwojè kap stimile kwasans ak opòtinite ekonomik nan tout eta. 
Finansman an, ki te jwenn apwobasyon Konsèy Direktè Empire State Development, 
sipòte pwojè yo kap kreye 1,293 nouvo djòb epi kenbe 1,568 djòb ki egziste deja nan 
Eta New York– yo te kreye oswa kenbe anpil ladan yo. Finansman sa pral ogmante 
egalman plis pase $200 milya nan aktif prive pou sipòte biznis lokal yo ansanm avèk 
pwojè kap devlope yon fondasyon solid pou pwochen kwasans ekonomik ak kreyasyon 
travay. 
 
“Grasa envestisman sa yo, nap ranfòse endistri kle yo epi sipòte yon varyete konpayi, 
pwojè ak inisyativ kap jenere aktivite ekonomik nan preske chak rejyon nan eta,” 
Gouvènè Cuomo te deklare. “Finansman sa a pral ankouraje kontinyasyon devlopman 
biznis ak kreyasyon travay nan pwomote strateji enpòtan ki pral ouvè wout pou 
pwochen kwasans nan tout eta.” 
 
Prezidan Empire State Development President, PDG & Komisyonè Howard Zemsky te 
deklare, “Pi resan apwobasyon seri finansman sa demontre plis angajman Empire State 
Development pou sipòte biznis yo kap stimile ekonomi lokal nou yo nan tout eta. Lè nou 
ankouraje ekstansyon biznis ak kreyasyon travay, ankouraje touris rejyonal, ak sipòte 
enfrastrikti envestisman lokal ak renovasyon anba lavil la, pwojè sa yo ap jenere aktivite 
ekonomik ak ouvè wout la pou pwochen kwasans Vil New York jiska North County.” 
 
Rejyon Finger Lakes, Mohawk Valley, Mid–Hudson, Western New York, North 
Country, Capital ak Long Island 
 
Pwogram Sibvansyon Market NY – (Plizyè Rejyon) – $1,255,044 
Market NY se yon pwogram maketing pou touris ki sipòte rejyonalman pwojè yo ki akse 
sou New York ak ranfòse kwasans endistri yo nan pwomote destinasyon touris, 
atraksyon ak aktivite spesyal yo. Pwogram nan bay tou fon pou renovasyon etablisman 

touris ki egziste deja ansanm avèk konstriksyon nouvo destinasyon touris.  
 
Market NY pral bay jiska $1,255,044 nan sibvansyon Empire State Development a nèf 
maketing touris ak/ pwojè kapital touris nan plizyè rejyon nan Eta New York. Yo te 
idantifye chak benefisyè ak priyorize Pwojè Maketing Touris Rejyonal ki sipòte plan 
stratejik konsèy rejyonal pou touris e li pral kowòdone avèk “I LOVE NEW YORK” Eta 
New York divizyon touris pou maksimize enpak pwogram lan anjeneral nan tout eta. 
 
Sibvansyon pou pwojè ki annaprè yo te apwouve: 

• New York Wine & Culinary Center (Konte Ontario) – $62,154 
• Munson–Williams–Proctor Arts Institute (Konte Herkimer) – $20,000 
• Long Island Arts Alliance, Inc. (Konte Nassau and Suffolk) – $150,000 
• Windham Area Recreation Foundation (Konte Greene ) – $247,875 
• Walkway Over the Hudson (Dutchess County) – $189,000 
• The Wild Center (Konte Franklin) – $372,000 
• Burchfield Penney Art center (Konte Erie) – $36,000 
• Mountain Lake PBS (Konte Clinton) – $138,015 
• Genesee County Chamber of Commerce (Konte Genesee) – $40,000 

 
Capital Region 
 
Disney’s Newsies (Capital Region – Konte Schenectady) – $1,000,000 
Buena Vista Theatrical Group, Ltd., yon filyal Konpayi The Walt Disney, pral itilize yon 
sibvansyon jiska $1 milyon pou yon pati nan depans pou fè yon vizit teyat vwayaj nan 
espektak Broadway Newsies, sa ki parèt nan Teyat Proctor nan Schenectady, New 
York. 
 
Pwodiksyon an, ki fonksyone apati septanm jiska oktòb nan 2014, te kreye apeprè 155 
djòb tanporè, enkli distribisyon, ekip, mizisyen, administrasyon ansanm avèk lòt pèsonèl 
nan Vil Schenectady. Sibvansyon an te yon gwo faktè nan desizyon konpayi an pou 
pote espektak la nan Upstate New York. 
 
Rejyon Sant New York  
 
706 North Clinton Street Redevelopment (Rejyon Santral New York – Konte Onondaga) 
– $500,000 
706 North Clinton, LLC, yon konpayi imobilye, pral itilize yon sibvansyon jiska $500,000 
pou ede avèk redevlopman 706 North Clinton Street, ki lokalize nan antre Syracuse 
Inner Harbor – yon lòt gwo pwojè redevlopman– ak katye Franklin Square yo. 
 
Nan 2014, konpayi an te achte 706 North Clinton Street, yon etablisman endistriyèl a 
plizyè itilizasyon, avèk yon plan pou chanje l an yon espas biwo komèsyal pou sipòte 
konpayi medikal ak finansye yo. Etablisman an lokalize nan antre istorik Inner 
Harbor/zòn Franklin Square e li gen posibilite pou sèvi kòm yon pòt antre nan zòn nan, 
men redevlopman pwopriyete a egzije anpil depans kòm li te bezwen remedyasyon 
anviwonmantal konplè, ansanm avèk renovasyon ak konstriksyon. Pou konble yon 

defisi nan finansman epi kòmanse devlopman yon etablisman premye klas avèk 
opòtinite pou atire epi kenbe djòb nan endistri sèvis finansye ak medikal, konpayi an te 
aplike atravè Wonn III nan pwosesis Konsèy Rejyonal e li te jwenn yon sibvansyon 
$500,000. 
 
Pwojè a te fini nan mwa me 2015, e li pral kreye 50 nouvo djòb nan endistri sèvis 
finansye pandan pwochen senkan yo, pandan lap kenbe 100 djòb nan anba lavil 
Syracuse ak elaji yon kantite travay nan endistri sèvis medikal la. Pwojè sa a konsistan 
avèk Plan Konsèy Devlopman Ekonomik Rejyonal Santral New York, spesyalman pou 
ranfòse oryantasyon endistri a ak revitalize sant vil yo, ri prensipal ak katye yo.  
 
Matt Industries (Rejyon Santral – Konte Onondaga ) – $350,000 
Matt Industries, Inc., yon konpayi teknoloji enpresyon, pral itilize yon sibvansyon jiska 
$350,000 pou ede avèk renovasyon bilding lan, relokasyon konpayi an avèk acha 
machinri ak ekipman. 
 
Nan 2014, Matt Industries te chèche agrandi operasyon manifakti li nan Eta New York 
achte byen ak teknoloji PCI Paper Conversions nan Syracuse., Pou ankouraje konpayi 
an kontinye avèk ekspansyon ak akizisyon l, yo te ofri Matt Industries yon sibvansyon 
$350,000 pou ede avèk finansman pwojè a. Kòm yon rezilta konpayi an pral kenbe 104 
djòb ki egziste deja epi kreye 47 nouvo djòb, 24 ladan yo te deja kreye. 
 
Rejyon Long Island  
 
Hofstra North Shore LIJ School of Medicine (Long Island Region – Konte Nassau) – 
$152,417 
Hofstra University, yon enstitisyon edikasyon siperyè prive, pral itilize yon sibvansyon 
jiska $152,417 pou ede avèk acha founiti, aparèy òdinatè tablets ansanm avèk ekipman 
ki gen rapò pou sipòte Pwogram Pipeline boursye medikal nan Inivèsite Hofstra. 
Pwogram nan se yon inisyativ edikasyon ak oryantasyon ki fèt pou edike ak sipòte 
etidyan ki mal reprezante yo ak/oswa etidyan ki nan kominote defavorize yo nan domèn 
syans ak swen sante. 
 
Nan mas 2011, Lekòl Medsin nan te rekonèt yon bezwen pou adrese mank talan teknik 
rejyonal alafwa nan domèn syans ak swen sante. Pou adrese sitiyasyon sa a, Lekòl 
Medsin nan te chwazi Pwogram Pipeline boursye medikal, yon pwogram inove pou 
edike etidyan yo ki gen talan akademikman, etidyan ki defavorize ak/oswa mal 
reprezante ki enterese nan domèn swen sante. Nan jiyè 2012, Hofstra University te 
aplike pou asistans nan non Lekòl Medsin grasa Wonn II nan pwosesis rejyonal nan 
fason pou konplete renovasyon yo, konstwi nouvo salklas, epi achte òdinatè ak lòt zouti 
teknik pou pwogram nan. Yo te bay pwojè a $152,417 e li konsistan avèk plan Konsèy 
Devlopman Ekonomik Rejyonal Long Island pou sipòte travayè yo ki potansyèlman 
kalifye, enkli elèv lekòl segondè yo, pou karyè nan syans, teknoloji, jeni ak matematik. 
 
Konpoze Manifakti Avanse (Rejyon Long Island – Konte Nassau) – $136,000 
 
Fowòm pou teknoloji Long Island se yon òganizasyon devlopman ekonomik a bi non 

likratif ki santre sou avansman syans ak teknoloji ki baze sou endistri yo nan Long 
Island. Óganizasyon an pral itilize yon sibvansyon jiska $136,000 pou yon pti nan 
depans devlopman kourikoulòm, pwojè jesyon, depans fòmasyon, ak acha ekipman ak 
lojisyèl pou bay anplwaye fabrikasyon Long Island yo fòmasyon nan manifakti avanse 
ak konpozan. 
 
Fowòm pou teknoloji Long Island bay sèvis a biznis a bi likratif ak non pwofi yo pou 
fòme travayè ki sou plas yo. Nan 2012, òganizasyon an te etabli Sant Konpozan 
Pwototip, yon sant inovasyon manifakti ki santre sou konpozan avanse nan teknoloji 
manifakti. Yo te bay Fowòm pou teknoloji Long Island $136,000 atravè Wonn I nan 
pwosesis Konsèy Rejyonal pou ede avèk depans kapital ki nesesè pou bay fòmasyon 
travay nan konpetans okipasyonèl ki nesesè pou yon biznis oswa endistri. Apre 
achèvman fòmasyon Pwogram Konpozan Manifakti Avanse a nan 2016, Sant 
Konpozan Pwototip la pral fòme yon minimòm 25 moun nan manifakti Long Island. 
 
Pwojè sa a konsistan avèk plan REDC Long Island pou kenbe epi kreye travay nan 
etabli mekanis pou fòme ak prepare travayè yo pou reponn a defi yo nan ekonomi 
konpetitif mondyal la. 
 
Rejyon Mohawk Valley 
 
Primo Property Management (Rejyon Mohawk Valley – Konte Oneida) – $1,200,000 
Primo Property Management LLC, yon jesyon pwopriyete prive ak konpayi 
reyabilitasyon, pral itilize sibvansyon ki totalize jiska $1.2 milyon pou ede avèk 
renovasyon bilding ak depans konstriksyon ki gen rapò avèk renovasyon ansyen bilding 
HSBC nan Genesee Street nan anba lavil Utica, sa ki pral gen ladan yon katriyèm etaj 
nan yon bilding twa etaj 80,000–pye kare. 
 
Nan yon efò pou adrese fèmti biznis, fèb kwasans travay ak anpil pwopriyete ki pa vann 
nan zòn Utica kòm yon rezilta plizyè milye moun ki gen edikasyon kolèj deplase ale nan 
lòt vil yo, Primo Property Management te chèche pou ogmante kantite rezidan yo nan 
anba lavil la nan reyabilite yon ansyen bilding HSBC, yon referans ki lokalize nan anba 
lavil Utica.  
 
Yo te bay yon sibvansyon a faz I nan pwojè renovasyon $10 milyon sa a jiska $400,000 
atravè Wonn III nan inisyativ REDC a. Faz sa a te fini nan mwa jen 2014 e li gen ladan 
demolisyon, remedyasyon, konstriksyon ak renovasyon. Bilding nan dispoze sistèm 
enèji efikas ak yon twati espas vè, e li abrite yon pwen lavant sèvis manje, plizyè espas 
lokasyon komèsyal ak 25 chanm modèl apatman iben. Faz II nan reyabilitasyon bilding 
HSBC te jwenn yon sibvansyon $800,000 grasa Wonn IV nan pwosesis REDC e li 
prevwa pou l fini nan 2015. Dezyèm faz la pral gen ladan adisyon yon katriyèm etaj nan 
bilding twa etaj, yon restoran ak yon teras avèk twati, ak amelyorasyon sistèm nan ki 
gen rapò.  
 
Pwojè priyorite sa a konsistan avèk Plan strateijik Konsèy Devlopman Ekonomik 
Rejyonal Mohawk Valley, sa ki gen ladan yon aksan sou envestisman reyabilitasyon 
bilding epi itilize enfrastrikti ki egziste deja nan rejyon an. 

Utica Coffee Roasting, Inc.  Advanced Tool– – (Rejyon Mohawk Valley – Konte 
Oneida): $150,000 
Utica Coffee Roasting, Inc., yon distribitè kafe lokal, pral itilize yon sibvansyon jiska 
$150,000 pou ede avèk acha machinri ak ekipman pou renovasyon nouvo manifakti 
kafe a, depo, anbalaj ak etablisman distribisyon nan Utica, Konte Oneida.  
 
Utica Coffee te aplike pou sipò grasa Wonn III nan pwosesis Konsèy Rejyonal pou ede 
avèk renovasyon yon etablisman 3,720–pye kare pou itilize nan nouvo etablisman 
manifakti li a. Yo te bay pwojè a $150,000 e li te fini nan mwa oktòb 2014. Etablisman 
an pral sipòte nouvo demann kliyan pou kafe ak ogmante kwasans lavant. 
 
Pwojè a konsistan avèk Plan Konsèy Devlopman Ekonomik Rejyonal Mohawk Valley 
pou ogmante endistri biznis ak konsantrasyon travay avèk potansyèl kwasans ki elve. 
Kòm yon rezilta nan pwojè sa a, konpayi an pral kenbe kat djòb ki egziste deja epi kreye 
10 nouvo djòb ke yo te deja kreye.  
 
Rejyon Vil New York 
 
MediaMath (Rejyon Vil New York– Konte New York) – $5,800,000 
MediaMath, yon konpayi piblisite, pral itilize yon sivansyon jiska $5.8 milyon pou ede 
avèk depans ki nesesè pou kreye 1,000 nouvo djòb epi transfere 200 anplwaye nan 
katye jeneral aktyèl konpayi an, ak de lòt biwo nan Vil New York, a 4 World Trade 
Center nan anba Manhattan.  
 
Pwogram Retansyon ak Kenbe Travay World Trade Center a se yon pwogram 
sibvansyon Empire State Development jere, e gouvènman federal jere l pou konsantre 
sou renove anba Manhattan apre evènman 9/11 nan jwenn angajman konpayi ki 
egziste deja yo pou rete epi devlope anba lavil la. Nan resan ane yo, avèk rès 
alokasyon finansman, pwogram nan te santre sou atire konpayi yo ki lokalize andeyò 
anba Manhattan pou deplase epi agrandi nan zòn nan. Pwogram Retansyon ak 
Kreyasyon Travay egzije pwojè pou enplike nan omwen 200 travay ki egziste deja oswa 
ki atire nan anba Manhattan oswa kreyasyon omwen 75 nouvo djòb nèt nan Vil New 
York nan zòn ki deziyen yo. 
 
Akoz ekspirasyon kontra lwaye nan twa lokasyon Vil New York li yo epi planifye pou 
grandi mendèv li nan fason ki enpòtan, MediaMath te konsidere relokalize andeyò Eta 
New York. Akoz de pwogram sibvansyon Kreyasyon ak Retansyon Travay, konpayi an 
nan mitan yon pwojè renovasyon nan 4 World Trade Center. Pwojè a ki pral sèvi nan 
nouvo katye jeneral li yo, espere pou l fini nan mwa septanm 2015. Konpayi an te deja 
kreye 175 nouvo djòb. 
 
Brooklyn Navy Yard/Steiner Studios (Rejyon Vil New York– Konte Kings) – $5,000,000 
Steiner Studios, pi gwo stidyo fim nan kot lès la, pral itilize sibvansyon jiska $5 milyon 
pou ede avèk konstriksyon ansanm avèk planifikasyon ki gen rapò avèk konsepsyon 
depans pou enplemante Faz III nan pwojè Meya Kanpis li yo. An patenarya avèk 
Brooklyn Navy Yard Development Corporation, Steiner Studios te devlope yon plan 

prensipal pou transfòmasyon apeperè 43 kawotè nan Brooklyn Navy Yard an yon 
Kanpis sèvis medya konplè, modèn. 
 
Pwojè Faz III $137 milyon Steiner Studios pral konvèti anèks lopital naval ki pa itilize 
nan Brooklyn Navy Yard, sa ki te vid pou preske twa deseni, an yon sant 
komèsyalizasyon pou medya, teknoloji ak biznis ki gen rapò a fim; epi konstwi sis estrad 
son, ansanm avèk stabilize plizyè strikti ki egziste deja. Faz III poukont li gen posibilite 
pou kreye omwen 1,000 djòb pèmanan aplentan ak 850 dijòb konstriksyon. Pandan 12 
pwochen ane yo, yo antisipe ke gen $374 milyon nan envestisman prive, kreyasyon plis 
pase 2,500 djòb pèmanan ak 2,600 djòb konstriksyon pral fèt nan estidyo Steiner. 
Anplis, elajisman Estidyo Steiner pral ranfòse estati Eta New York kòm youn nan pi gwo 
destinasyon pou travay pwodiksyon ak apre pwodiksyon nan konstwi plis pase 170,000 
pye kare nan nouvo estrad son yo. 
 
Konsèy Devlopman Ekonomik Rejyonal NYC te chwazi pwojè sa kòm pwojè priyorite e 
li te jwenn finansman nan kad dezyèm seri inisyativ Konsèy Devlopman Ekonomik 
Rejyonal. Pwojè a lokalize nan youn nan 15 zòn Vil New York ke Konsèy la deziyen 
kòm zòn opòtinite. Pwojè a esansyèl nan transfòmasyon Brooklyn Navy Yard. Etabli 
nan 1801, Navy Yard la te yon fwa ankò youn nan sit ki pi lejann nan etablisman 
konstriksyon bato maren nan peyi a. Pandan de deseni ki sot pase yo, Brooklyn Navy 
Yard te parèt kòm yon rezo ak pak endistriyèl modèn pou etablisman ak kwasans ti 
biznis endistriyèl yo. 
 
Rejyon North Country  
 
International Paper Konvèsyon Gas Natirèl (Rejyon North Country – Konte Essex) – 
$1,000,000 
Konpayi International Paper, yon konpayi papye ak manifakti anbalaj, pral itilize yon 
sibvansyon jsika $1 milyon pou yon pati nan depans pou konstriksyon ak ekipman pou 
mete sou pye yon konvèsyon gaz natirèl chodyè nan konpayi Ticonderoga nan Konte 
Essex. 
 
Konpayi International Paper, te fonde nan ane 1898 nan Corinth, konte Essex, li se pi 
gwo konpayi papye nan endistri a, avèk 65,000 anplwaye nan tout mond lan ak 
operasyon nan 24 peyi. Etablisman Ticonderoga se pi gwo travay prive nan Konte 
Essex. Nan fason pou konvèti chodyè yo nan etablisman izin fabrikasyon papye 
Ticonderoga apati lwil jiska gaz natirèl, sa ki pral redwi depans operasyon yo epi fè 
etablisman vin pi enèji efikas, International Paper te aplike pou asistans grasa pwosesis 
Konsèy Rejyonal Wonn II. Yo te bay pwojè a $1 milyon e li espere redwi konsomasyon 
mazout pa 14.6 milyon galon chak ane.  
 
Pwojè sa a konsistan avèk strateji Konsèy Devlopman Ekonomik Rejyonal pou sipòte 
manifakti ak travay ki egziste deja, epi ankouraje aktivite biznis dirab. Kòm yon rezilta 
nan pwojè sa International Paper pral kenbe 640 djòb ki egziste deja.  
 
Rejyon Southern Tier  
 



Haitian Creole 

The Hilliard Corporation (Rejyon Southern Tier – Konte Chemung) – $145,000 
Hilliard Corporation, yon fabrikan pwodui kontwòl mouvman te sèvi endistri otomobil la, 
pral itilize yon sibvansyon jiska $145,000 pou yon pati nan depans pou achte ak enstale 
machin ak ekipman ki pral amelyore kapasite manifakti nan sèl etablisman konpayi an 
nan Elmira. 
 
Fonde nan ane 1905, the Hilliard Corporation te evolye apati yon biznis pwodui an yon 
konpayi aplikasyon jeni spesyal ki sèvi kliyan yo nan tout mond lan, ofri yon laj varyete 
pwodui kontwòl mouvman, filtrasyon lwil ak rekiperasyon ekipman, demarè pou gaz 
endistriyèl ak motè dyezèl, tibin a gaz, ak plak filtraj près ke yo itilize nan endistri manje 
ak bwason. Nan mwa jen 2013, konpayi an te chèche amelyore operasyon li yo nan 
etablisman Elmira li a, e li te aplike pou yon sibvansyon nan Wonn III nan pwosesis 
Konsèy Rejyonal pou asire pwojè amelyorasyon te ka ale delavan.  
 
Pwojè sa konsistan avèk strateji Konsèy Devlopman Ekonomik Rejyonal Southern Tier 
pou ranfòse endistri manifakti avanse rejyon an, sa ki se youn nan sektè kwasans 
prensipal li. Pwojè a te fini nan mwa avril 2015 e konpayi an te depase angajman 
kreyasyon sèt djòb, kreye 10 nouvo pandan lap kenbe tou 620 djòb.  
 
Rejyon Lwès New York 
 
Lockport Ice Arena (Rejyon Lwès New York – Konte Niagara) – $1,000,000 
Lockport Ice Arena and Sports Center, Inc., yon konpayi non pwofi, pral itilize yon 
sibvansyon jiska $1 milyon pou ede avèk nouvo règilasyon gwosè glas ak sports arena 
nan Konte Niagara. 
 
Pwojè a, ki te fini nan mwa desanm 2014, te enplike konstriksyon Cornerstone Arena, 
yon etablisman 93,000 pye kare, de-nivo glas ak teren espò. Teren an espere atire 
apeprè 21,000 patinè ak 100,000 vizitè pa ane, sa ki gen posibilite pou ogmante revni 
ospitalite ak komès andetay pa $3 milyon pa ane nan konte Niagara sèlman. Pwojè a 
pral sipòte devlopman prive ki soti nan anba lavil Lockport; bay yon teren espò ak glas 
pandan tout ane a nan yon zòn ki te defavorize anvansa; ak ofri hockey ak aksè patinaj 
pou jèn yo nan rejyon an pou konbat delenkans jivenil, pandan lap ankouraje tou 
byennèt sosyal, egzèsis fizik, ak bon lespri spòtif. Nan 2013, Lockport Ice Arena and 
Sports Center, Inc. te aplike pou asistans atravè Wonn III nan pwosesis Konsèy 
rejyonal e yo te ba li $1 milyon pou kòmanse konstriksyon Cornerstone Arena. San 
asistans Empire State Development, pwojè a pa ta avanse delavan.  
 
Konsèy Devlopman Ekonomik Rejyonal te chwazi Cornerstone Arena kòm yon pwojè 
priyorite e li konsistan avèk plizyè nan strateji li yo, enkli atire jèn adilt yo; revitalize zòn 
anba lavil yo nan ogmante nouvo devlopman konstriksyon nan zòn ki abandone yo; epi 
ogmante touris. 

